
ՀԻՄՆԱՎՈՐՈՒՄ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Իրավական ակտի ընդունման անհրաժեշտությունը
ՀՀ կառավարության որոշման նախագծի ընդունումը պայմանավորված է Հայաստանի Հանրապետության Շիրակի մարզի «Սարակապի միջնակարգ դպրոց» պետական ոչ առևտրային կազմակերպությանը տրանսպորտային միջոց ամրացնելու անհրաժեշտությամբ։
2. Ընթացիկ իրավիճակը և խնդիրները 
ՀՀ Շիրակի մարզի Անի համայնքի Սարակապ գյուղի նախկին բնակիչ, ներկայումս Ամերիկայի Միացյալ Նահանգներում բնակվող Սմբատ Մովսիսյանը, ում հայրը երկար տարիներ աշխատել է ՀՀ Շիրակի մարզի Սարակապի հանրակրթական դպրոցում, որպես մանկավարժ, Հայաստանի Հանրապետության Շիրակի մարզի «Սարակապի միջնակարգ դպրոց» պետական ոչ առևտրային կազմակերպության որպես ամանորյա նվեր ուղարկել է մեկ հատ «MITSUBISHI/GALANT» մակնիշի տրանսպորտային միջոց:
Համաձայն «Պետական ոչ առևտրային կազմակերպությունների մասին»  օրենքի 4-րդ և 5-րդ հոդվածների՝ պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից:  Հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք:
3. Առաջարկվող կարգավորման բնույթը
Նախագծի ընդունման նպատակն է ՊՈԱԿ–ին ամրացնել տրանսպորտային միջոց, որով ՊՈԱԿ–ը հնարավորություն կունենա ժամանակին և պատշաճ կազմակերպել ՊՈԱԿ–ի աշխատակիցների և աշակերտական հանրույթի  տեղաշարժը: 



4. Կարգավորման նպատակը և բնույթը
Նախագիծը մշակվել է ՀՀ Շիրակի մարզպետարանի կողմից:
5. Ակնկալվող արդյունքը
Նախագծի ընդունմամբ ակնկալվում է լուծել ՀՀ Շիրակի մարզի «Սարակապի միջնակարգ դպրոց» ՊՈԱԿ–ի մանկավարժական և աշակերտական հանրույթի տրանսպորտային խնդիրը։
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոխությունների մասին
«Գույք ամրացնելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

